
AZƏRBAYCAN XƏBƏRLƏRİ

Əliyev və Fidan Azərbaycan-Türkiyə
əlaqələrini müzakirə etdi
Oktyabr 15, 2026

Prezident İlham Əliyev Türkiyənin xarici işlər nazirini qəbul edib

Oktyabrın 15-də prezident İlham Əliyev Türkiyənin xarici işlər naziri Hakan Fidanı
qəbul edib.

AZƏRTAC-ın xəbərinə görə, görüşdə son dövrlərdə Azərbaycan-Türkiyə

münasibətlərində müşahidə olunan proseslər ətrafında fikir mübadiləsi aparılıb. Amma
müzakirələrin detalları açıqlanmayıb.

H.Fidan Asiyada Qarşılıqlı Fəaliyyət və Etimad Tədbirləri üzrə Müşavirənin (AQEM)
Bakıdakı 7-ci Zirvə Görüşündə iştirak etmək məqsədilə Azərbaycana gəlib. Türkiyə

prezidenti Rəcəb Tayyib Ərdoğan isə, bir sıra digər liderlərdən fərqli olaraq, bu
toplantıya qatılmayıb.

Son vaxtlar Azərbaycanda hicablı şagirdlərin məktəbə buraxılmaması Türkiyədə,

xüsusən də Ərdoğanın baş müşaviri Oktay Saral tərəfindən tənqid olunub. Həmçinin, iki
ölkə rəhbərliyi arasında bəzi regional məsələlərdə, xüsusilə İsrail-Fələstin böhranında
fərqli baxışların olduğu bildirilir.

